
Handlingsplan for ein integrert maritim politikk i EU
SAMANDRAG
EU Kommisjonen la 10 oktober fram ei melding om ein framtidig integrert maritim politikk for heile EU. I tillegg til sjølve meldinga, har Kommisjonen også lagt fram ein handlingsplan med konkrete tiltak. Det vert i denne saka vist til at det har vore eit behov i EU for å utvikle ein integrert politikk for havområda, og det vert referert til viktige punkter i handlingsplanen.  

Fylkesrådmannen tek sikte på å kome attende til spørsmåla om konsekvensar av Noreg si maritime politikk for Vestlandet på møtet i september. 

EU har fastsett 20. mai som ein Maritime Day. Det skal 19-20. mai bli holdt eit seminar i Brussels om EU sin maritime politikk. Eg vil rå til at Vestlandsrådet oppnemner inntil ein representant frå kvart fylke i Vestlandsrådet til å ta del i denne konferansen
FORSLAG TIL VEDTAK
	1.
	EU sitt arbeid med ein ny maritim strategi er viktig for Vestlandet. Vestlandsrådet vil derfor ta sikte på å følgje prosessen med gjennomføring av handlingsplan for ein integrert maritim politikk i EU, og ber fylkesrådmannen kome attende med sak om dette til møtet i september. 



	2.
	Vestlandsrådet oppnemner følgjande medlemer til å ta del på konferansen Maritime Day 19-20. mai i Brussel. 
…….

…….



Paul M. Nilsen
Jan Per Styve
Vedlegg:
Program for Maritime Day
FYLKESRÅDMANNEN, 14.04.2008:

EU Kommisjonen la 10 oktober fram ei melding om ein framtidig integrert maritim politikk for heile EU. I tillegg til sjølve meldinga, har Kommisjonen også lagt fram ein handlingsplan med konkrete tiltak. 
Framlegget byggjer på ein omfattande høyringsprosess, basert på Kommisjonens Grønbok om maritim politikk. M.a. gav også CPMR og Nordsjøkommisjonen, uttaler til grøneboka. Vestlandsrådet har teke opp saka ved eit par høve. For det første hold den norske eksperten som tok del i arbeidet med EU sin grønebok, Karin Refsnes, ei orientering for Vestlandsrådet i møte 29. september 2007. Vidare handsama Vestlandsrådet i møte 8. mars 2007 framlegg til kommentarar til det norske høyringssvaret frå Utenriksdepartmentet til EU sin maritime grønebok:

Vestlandsrådet slutter seg i hovedsak til forslaget til norsk høringssvar fra Utenriksdepartementet datert 5.02.07, og mener det på en god måte også ivaretar Vestlandet sine interesser i forhold til EU sin maritime grønnebok. 

Det er likevel etter Vestlandsrådets mening behov for å styrke og utdype høringssvaret på en del punkter, og viser til vedlagte tillegg til Utenriksdepartementet sitt forslag til høringssvar. 
Vestlandsrådet ber om at det blir tatt med en setning om sedimentrydning og fjerning av giftstoffer som kvikksølv fra havbunnen, for å forhindre akutt forurensing.
For EU har det vore behov for å utvikle ei integrert politikk for havområda. Verdshava er sentrale i høve til utfordringane innan klimaendringane. Det er også aukande konkurranse om dei marine ressursane og stadig større press på økosystema i havet. Men avgjerdsprosessen knytt til forvalting av hava og kystområda er i dag oppsplitta og ute av stand til å møte dagens utfordringar. Politikkområde som til dømes sjøtransport, fiskeri, energi, overvaking av havområda, reiseliv, miljø og forsking blitt utvikla kvar for seg, noko som ofte har ført til interessekonfliktar og lite effektive løysningar.
EU-kommisjonen sitt framlegg til maritim politikk tek sikte å skape eit integrert politikkområde som skal omfatte alle aspekt i vårt tilhøve til havet og kystane. Dette krev integrert planlegging på alle nivå i avgjerdsprosessen, både mellom forvaltningsnivå og mellom ulike fagfelt. Kommisjonen har bede medlemsstatane følgje opp ved å lage sine eigne nasjonale strategiar for integrert hav- og kystsoneforvaltning, og vil i løpet av 2008 kome med tilrådingar knytt til desse nasjonale strategiane. Kommisjonen tek også sikte på ein betre dialog og erfaringsutveksling med dei ulike interessa innanfor hav- og kystsoneforvalting. 
Nokre av hovudpunkta i EU kommisjonen sitt framlegg til eit integrert program for forvalting av hav- og kystområda er:

· Utvikling av eit felles grenselaust område for sjøtransport i Europa, medrekna vidareutvikling av maritime transportkorridorar. Kommisjonen vil utarbeide ein eiga strategi for sjøtransport  2008-18, der m.a. utvikling av eit nettverk av europeiske hamner vil inngå. 
· Utvikling av ein europeisk strategi for havforsking. Den kjem i 2008 og skal integrerast i rammeprogrammet for forsking.


· Kvart medlemsland i EU skal utarbeide ein nasjonal, integrert maritim politikk. EU skal utarbeide retningsliner for ein nasjonal integrert politikk.


· Det skal skapast eit europeisk nettverk for overvaking av sjøområda som m.a. vil samordne verksemda til dei nasjonale kystvaktene og andre nasjonale overvakings- og forvaltingssystem som tryggleik til sjøs, vern om marint miljø, fiskerioppsyn, grensekontroll osb.
· Det skal lagast ein tidsplan for fysisk planlegging i kyst- og havområda.


· Det skal lagast ein handlingsplan for å kjempe mot tjuvfiske og øydeleggjande botntråling. Det skal også arbeidast for å gjere oppdrettsnæringa meir miljøvenleg.


· Det skal stimulerast til danning av nettverk mellom kystregionane i Europa. Desse nettverka skal byggje på lokale næringsclustere der mange sektorar inngår. 


· Unntaksreglane i arbeidsmiljølovgivinga for skipsfart og fiskeri skal gjennomgåast på ny.
· Det skal utviklast eit europeisk nettverk for overvaking av hava og innsamling av data.
· Det skal lagast ein strategi for å minske verknadene av klimaendringane i kystområda. Det er lagt spesiell vekt på reduksjon i CO2 utsleppa og anna forureining frå skipsfarten, også når dei ligg i hamn.
· Det vil fortsett satsast på ein berekraftig vekst i kyst- og sjøturisme. 
· Ha ein dialog med land utanom EU som har felles sjøområde med sikte på å utvikle målsettingar innan maritim politikk. 

· Det er skal avholdast ein årleg Europeisk maritim dag frå og med 2008 som tek sikte på både å bidra til at innbyggjarane i Europa blir meir bevisste både sin maritime arv og dei utfordringane kyst- og havområda står ovanfor.

Fylkesrådmannen sine vurderingar

EU sin maritime strategi er viktige for Vestlandet og for Noreg. Prosessane vil påverke Noreg m.a. gjennom EØS-regelverket og gjennom andre samhandlingsprossar med EU og EU-landa. Det er viktig at Vestlandet følgjer med i arbeidet, og prøver å få påverknad gjennom nasjonale prosesser og gjennom organisasjonar som CPMR og Nordsjøkommisjonen. 

Fylkesrådmannen tek sikte på å kome attende til spørsmåla om konsekvensar av Noreg si maritime politikk for Vestlandet på møtet i september. 

EU har fastsett 20. mai som ein Maritime Day. Det skal 19-20. mai holdast eit seminar i Brussels om EU sin maritime politikk. Eg vil rå til at representantar i Vestlandsrådet tar del i denne konferansen, med inntil ein person pr. fylke. Utgiftene bør kunne dekkjast på Vestlandsrådet sitt budsjett.
Eg tek i tillegg sikte på å ha maritim politikk i EU på dagsorden på møtet i september. Det er naturleg å invitere ein sentral person på politisk nivå til å orientere om Noreg sitt arbeid på dette området.

